SUNDELIND LOPEZ

SENTENZA TAL-QORTI TAL-GUSTIZZJA (It-Tielet Awla)
29 ta’ Novembru 2007 *

Fil-Kawza C-68/07,

li ghandha bhala suggett talba ghal domanda preliminari skond I-Artikoli 68 KE u
234 KE, imressqa mill-Hogsta domstolen (l-1zvezja), permezz ta’ decizjoni tas-7 ta’
Frar 2007, li waslet fil-Qorti tal-Gustizzja fit-12 ta’ Frar 2007, fil-procedura

Kerstin Sundelind Lopez

A\

Miguel Enrique Lopez Lizazo,

IL-QORTI TAL-GUSTIZZJA (It-Tielet Awla),

l<omposta minn A. Rosas, President ta’ I-Awla, J. N. Cunha Rodrigues, J. Klucka,
A. O Caoimh (Relatur) u A. Arabadjiev, Imhallfin,

* Lingwa tal-kawza: I-Izvediz.

Avukat Generali: E. Sharpston,
Registratur: R. Grass,

wara li rat il-procedura bil-miktub

wara li kkunsidrat l-osservazzjonijiet ipprezentati:

— ghall-Gvern Germaniz, minn M. Lumma, bhala agent,

— ghall-Gvern Taljan, minn I. M. Briguglia, bhala agent, assistit minn W. Ferrante,
avvocato dello Stato,

— ghall-Gvern Finlandiz, minn J. Himmanen, bhala agent,

— ghall-Kummissjoni tal-Komunitajiet Ewropej, minn M. Wilderspin u P. Dejmek,
bhala agenti,

wara li rat id-de¢izjoni, wara li semghet lill-Avukat Generali, li tinqata’ [-kawza
minghajr konkluzjonijiet

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni ta’ [-Artikoli 3, 6 u 7
tar-Regolament tal-Kunsill (KE) Nru 2201/2003, tas-27 ta’ Novembru 2003, dwar il-
gurisdizzjoni u r-rikonoxximent u l-infurzar ta’ sentenzi fi kwistjonijiet matrimonjali
u kwistjonijiet ta’ responsabbilita tal-genituri, u li jirrevoka r-Regolament (KE) Nru
1347/2000 (GU L 338, p. 1), kif emendat bir-Regolament tal-Kunsill (KE) Nru
2116/2004, tat-2 ta’ Dicembru 2004, fir-rigward ta’ Trattati mas-Santa Sede (GUL
367, p. 1, iktar ’il quddiem ir-“Regolament Nru 2001/2003”).

Din it-talba giet ipprezentata fil-kuntest ta’ procedura ghal divorzju pprezentata
minn K. Sundelind Lopez kontra M. Lopez Lizazo.

II-kuntest guridiku

Il-legizlazzjoni Komunitarja

Skond ir-raba’, it-tmien u t-tnax-il premessa tar-Regolament tal-Kunsill (KE) Nru
1347/2000, tad-29 ta’ Mejju 2000, dwar il-gurisdizzjoni u I-gharfien u l-infurzar ta’
sentenzi fi kwistjonijiet matrimonjali u l-kwistjonijiet ta’ responsabbilta tal-genituri

ghat-tfal taz-zewg konjugi (GU L 160 p. 19), li thassar, fil-1 ta’ Marzu 2005, mir-
Regolament Nru 2201/2003:

“(4) Differenzi bejn certi regoli nazzjonali li jirregolaw il-gurisdizzjoni u l-infurzar
jfixklu I-moviment liberu ta’ persuni u l-operazzjoni tajba tas-suq intern.
Ghalhekk hemm ragunijiet halli jkunu preskritti dispozizzjonijiet li jghaqqdu r-
regoli tal-konflitt ta’ gurisdizzjoni f’'materji matrimonjali u f’materji ta’
responsabbilita tal-genituri sabiex jissimplifikaw il-formalitajiet ghal riknoxxi-
ment ta’ malajr u awtomatiku u l-infurzar ta’ sentenzi.

[...]

(8) Il-mizuri preskritti f’dan ir-Regolament ghandhom ikunu konsistenti u uniformi
biex jghinu lin-nies li jic¢aqalqu il-boghod kemm jista’ jkun. Ghalhekk, ghandu
wkoll japplika ghal c¢ittadini ta’ Stati li ma humiex membri li r-rabtiet taghhom
fit-terrirorju ta’ Stat Membru jkunu biz-zejjed mill-qrib, skond il-bazi tal-
gurisdizzjoni preskritta f'dan ir-Regolament.

[...]

(12) Il-bazijiet ta’ gurisdizzjoni accettati f’dan ir-Regolament huma msejsa fuq ir-
regola li ghandu jkun hemm rabta vera bejn il-parti koncernata u l-Istat
Membru li jezer¢ita l-gurisdizzjoni; id-decizjoni li tinkludi ¢erti ragunijiet
tikkorrespondi mal-fatt li dawn jezistu f’sistemi legali nazzjonali differenti u li
huma accettati mill-Istati Membri [-ohra.”

L-Artikolu 3(1) tar-Regolament Nru 2201/2003, intitolat “Il-gurisdizzjoni generali”
jipprovdi:

“1. Fi kwistjonijiet dwar id-divorzju, is-separazzjoni legali jew l-annullament taz-
zwieg, il-gurisdizzjoni ha taqa’ taht il-kompetenza ta’ l-qrati ta’ 1-Istat Membru:

a) fliema territorju:

— il-konjugi huma abitwalment residenti, jew

— il-konjugi kienu joqghodu hemm Il-ahhar, peress illi xi hadd minnhom
ghadu/ghadha residenti hemm, jew

— il-konvenut huwa abitwalment residenti, jew

— fil-kaz ta’ applikazzjoni kongunta, wiehed jew wahda mill-konjugi huwa
abitwalment residenti, jew

— l-applikant huwa abitwalment residenti jekk hu jew hija kienu joqghodu
hemm mill-inqas sena mmedjatament qabel ma’ saret l-applikazzjoni, jew

— l-applikant huwa abitwalment residenti jekk hu jew hija kienu residenti
hemm mill-inqgas sitt xhur immedjatament qabel saret 1-applikazzjoni u jekk
wiehed jew wahda minnhom huwa cittadin ta’ I-Istat Membru in kwistjoni
jew, fil-kaz tar-Renju Unit u [-Irlanda, ghandu jew ghandha ‘id-domicilju’
hemmhekk;

b) dwar in-nazzjonalita taz-zewg konjugi jew, fil-kaz tar-Renju Unit u l-Irlanda,
dwar ‘id-domicilju’ taz-zewg konjugi.”

L-Artikoli 4 u 5 ta’ l-imsemmi regolament jistabilixxu r-regoli ta’ gurisdizzjoni fir-
rigward, rispettivament tal-kontrotalba u I-bidla tas-separazzjoni legali f’divorzju.

L-Artikolu 6 ta’ l-istess regolament intitolat “In-natura esklussiva ta’ I-gurisdizzjoni
taht 1-Artikoli 3, 4 u 57, jipprovdi:

“Il-konjugi li:

a) huwa/hija abitwalment residenti fit-territorju ta’ Stat Membru; jew

b)) huwa/hija cittadin ta’ Stat Membru, jew, fil-kaz tar-Renju Unit u l-Irlanda,
ghandu jew ghandha "id-domicilju” fit-territorju f'wiehed minn dawn l-ahhar
Stati Membri,

jista’ jigi mharrek/imharrka fi Stat Membru iehor skond 1-Artikoli 3, 4 u 5 biss.”

Skond 1-Artikolu 7 tar-Regolament Nru 2201/2003 intitolat “Il-Gurisdizzjoni
residwa”

“1. Fejn l-ebda qorti ta’ Stat Membru ma jkollha gurisdizzjoni skond 1-Artikoli 3, 4 u
5, il-gurisdizzjoni ghandha tigi ddeterminata, f’kull Stat Membru, skond il-ligijiet ta’
dak I-Istat.

2. Kontrarju ta’ konvenut li m’huwiex abitwalment residenti u lanqas huwa/hija
¢ittadin ta’ Stat Membru jew, fil-kaz tar-Renju Unit u l-Irlanda, m’'ghandux/iex "id-
domicilju" fit-territorju ta’ dawn l-ahhar Stati Membri, kwalunkwe ¢ittadin ta’” Stat
Membru li huwa/hija abitwalment residenti fit-territorju ta’ xi Stat Membru iehor
jista’/tista’, bhac¢-cittadini ta’ dak [-Istat, jaghmlu wzu mir-regoli ta’ gurisdizzjoni li
huma applikabbli f’dak 1-Istat.”

L-Artikolu 17 ta’ l-imsemmi regolament intitolat: “L-Ezaminazzjoni nkwantu ghall-
gurisdizzjoni”, jipprovdi:

“Fejn qorti ta’ Stat Membru ghandha I-pussess dwar kaz li m’ghandiex il-
gurisdizzjoni taht dan ir-Regolament u dwar liema xi qorti ta’ Stat Membru iehor
ghandha l-gurisdizzjoni bis-sahha ta’ dan ir-Regolament, ghandha tiddikjara
b’mozzjoni proprja li m’ghandhiex gurisdizzjoni.”

Il-legizlazzjoni nazzjonali

II-ligi dwar ir-relazzjonijiet guridici internazzjonali dwar iz-zwieg u t-tutela [Lag
(1904:26 s. 1) om vissa internationella réttsférhéllande rorande aktenskap och
formynderskap, SFS 2005, Nru 431] jipprovdi, fl-Artikolu 2(2) tal-Kapitolu 3 tieghu,

li tista’ titressaq quddiem qorti Zvediza kawza matrimonjali jekk ir-rikorrent ikun
cittadin Zvediz li ghandu r-residenza abitwali jew ikun irrisjeda fl-Izvezja fi
kwalunkwe mument wara li jilhaq l-eta ta’ 18-il sena.

II-kawza principali u d-domanda preliminari

K. Sundelind Lopez, ¢ittadina Zvediza, izzewget lil M. Lopez Lizazo, ¢ittadin Kuban.
Wagqt li kienu jghixu flimkien, il-konjugi ghexu fi Franza. Fil-mument prezenti,
filwaqt 1i K. Sundelind Lopez ghadha tirrisjedi fi Franza, ir-ragel taghha jirrisjedi
f’Kuba.

Billi bbazat ruhha fuq legizlazzjoni Zvediza, K. Sundelind Lopez ressqet talba ghal
divorzju quddiem is-Stockholms tingsritt (qorti ta’ I-ewwel istanza ta’ Stokkolma).
Din it-talba giet michuda b’dec¢izjoni tat-2 ta’ Dicembru 2005, minhabba li, skond 1-
gurisdizzjoni u li, barra minn hekk, 1—Artjl<olu 7 ta’ dan ir-Regolament jostakola 1-
applikazzjoni tar-regoli ta’ gurisdizzjoni Zvedizi.

B’sentenza tas-7 ta’ Marzu 2006, is-Svea hovritt (qorti ta’ I-Appell ta’ Svea) ¢ahdet I-
appell ipprezentat minn din id-decizjoni.

K. Sundelind Lopez pprezentat appell fil-kassazzjoni kontra din is-sentenza quddiem
il-Hogsta domstolen (qorti suprema). Fl-appell taghha, hija sostniet li I-Artikolu 6
tar-Regolament Nru 2001/2003, li jistabbilixxi n-natura eskluziva tal-gurisdizzjoni
ta’ I-Istati Membri skond 1-Artikoli 3 sa 5 tar-Regolament meta l-konvenut ikollu r-
residenza abitwali tieghu fi Stat Membru jew fejn ikun cittadin ta’ Stat Membru,

jimplika li I-gurisdizzjoni eskluziva tal-qrati ma tapplikax fejn il-konvenut ma jkollu
l-ebda wahda minn dawn il-karatteristici. Barra minn hekk, id-dritt ngzzjonali huwa
adatt, fil-kawza prezenti, biex ikun il-bazi tal-gurisdizzjoni tal-qrati Zvedizi.

Fid-decizjoni ghar-rinviju, il-Hogsta domstolen tirrileva li, fil-kawza prezenti, il-qrati
Zvedizi ma jistghux, b'differenza mill-qrati Franéizi, jibbazaw il-gurisdizzjoni
taghhom fuq l-Artikolu 3 tar-Regolament Nru 2201/2003, izda biss fuq id-dritt
nazzjonali. L-interpretazzjoni ta’ I-Artikolu 7 tar-Regolament ikollu b’hekk impatt
dirett fuq l-ezitu tal-kawza principali. Issa 1-Qorti tal-Gustizzja ghadha ma
interpretatx id-dispozizzjonijiet tieghu

F'dawn i¢-cirkustanzi, il-Hégsta domstolen iddecidiet li tissospendi l-pro¢eduri u li
taghmel lill-Qorti tal-Gustizzja d-domanda preliminari li gejja:

“Fil-kaz fejn il-konvenut, f’kawza li tirrigwarda talba ghal divorzju, ma jkollux ir-
residenza abitwali tieghu fi Stat Membru jew ma jkunx cittadin ta’ Stat Membru,
tista’ tigi ezaminata kawza minn qorti ta’ Stat Membru li ma jkollhiex gurisdizzjoni
bis-sahha ta’ I-Artikolu 3 tar-Regolament [Nru 2201/2003], anki jekk qorti ta’ Stat
Membru iehor jkun jista’ jkollha gurisdizzjoni skond wahda mir-regoli li jattribwixxu
1-gurisdizzjoni ta’ l-imsemmi Artikolu 3?”

Fuq id-domanda preliminari

Permezz tad-domanda preliminari taghha, il-qorti tar-rinviju essenzjalment tistagsi
jekk I-Artikoli 6 u 7 tar-Regolament Nru 2201/2003 ghandhomx jigu interpretati fis-

sens li, fil-kuntest ta’ procedura ta’ divorzju, konvenut li ma jkollux ir-residenza
abitwali fi Stat Membru u li ma jkunx ¢ittadin ta’ Stat Membru, il-qrati ta’ Stat
Membru jistghu jibbazaw il-gurisdizzjoni taghhom fuq id-dritt nazzjonali sabiex
jiddeciedu din it-talba, anki jekk il-qrati ta’ Stat Membru iehor ikollhom
gurisdizzjoni skond I-Artikolu 3 ta’ l-imsemmi regolament.

Fil-kawza prin¢ipali, mhuwiex ikkontestat li, skond I-Artikolu 3(1)(a) tar-Regola-
ment Nru 2201/2003, il-qrati Fran¢izi ghandhom gurisdizzjoni skond I-imsemmi
regolament sabiex jiddeciedu dwar it-talba ta’ K. Sundelind Lopez, kemm taht it-
tieni inc¢iz ta’ din id-dispozizzjoni, bhala I-post ta’ l-ahhar residenza abitwali tal-
konjugi, fil-kaz fejn hija ghadha tirrisejdi fi Franza, kemm, taht il-hames in¢iz ta’ din
l-istess dispozizzjoni, bhala post ta’ residenza abitwali, peress li hija ghexet fi Franza
ghal mill-inqas sena qabel ma pprezentat it-talba taghha ghal divorzju.

Issa, skond it-termini cari ta’ I-Artikolu 7(1) tar-Regolament Nru 2201/2003, huwa
biss fejn I-ebda qorti ta’ Stat Membru ma jkollha gurisdizzjoni skond 1-Artikoli 3 sa
5, li I-gurisdizzjoni ghandha tigi ddeterminata, f’kull Stat Membru, skond il-ligijiet
ta’ dak l-Istat.

Barra minn hekk, skond I-Artikolu 17 tar-Regolament Nru 2201/2003, li I-kliem
tieghu wkoll huma nieqsa minn kull ambigwita, il-qorti ta’ Stat Membru li tintalab
tiechu konjizzjoni ta’ kawza li ghaliha ma jkollhiex il-gurisdizzjoni taht dan ir-
Regolament, u li ghaliha qorti ta’ Stat Membru iehor ikollha I-gurisdizzjoni bis-sahha
ta’ dan ir-Regolament, ghandha ex officio tiddikjara li m’ghandhiex gurisdizzjoni.

Konsegwentement, peress li 1-qrati Francizi ghandhom gurisdizzjoni li jiddeciedu
fuq it-talba fil-kawza prin¢ipali skond il-kriterji elenkati fl-Artikolu 3(1)(a) tar-
Regolament Nru 2201/2003, il-qrati Zvedizi ma jistghux jistabbilixxu l-gurisdizzjoni

taghhom sabiex jiddeciedu fuq din it-talba billi jibbazaw ruhhom fuq il-legizlazzjoni
nazzjonali taghhom, skond l-Artikolu 7(1) ta’ l-imsemmi regolament, izda
ghandhom, skond l-Artikolu 17 tieghu, jiddikjaraw ex officio li m’'ghandhomx
gurisdizzjoni, favur il-qrati Francizi.

Kontra dak li jsostni 1-Gvern Taljan, din l-interpretazzjoni ma tiddahhalx in
kwistjoni mill-Artikolu 6 tar-Regolament Nru 2201/2003.

Certament, din id-dispozizzjoni, li tipprovdi li konvenut li jkollu r-residenza abitwali
tieghu fi Stat Membru jew li jkun ¢ittadin ta’ Stat Membru ma jistax jigi mharrek,
fid-dawl tan-natura eskluziva tal-gurisdizzjoni ddefinita fl-Artikoli 3 sa 5 tar-
Regolament Nru 2201/2003, quddiem qrati ta’ Stat Membru hlief bis-sahha ta’ dawn
id-dispozizzjonijiet — u, ghaldaqgstant, bl-eskluzjoni tar-regoli ta’ gurisdizzjoni
stabbiliti mil-legizlazzjoni nazzjonali — ma tipprekludix, min-naha l-ohra, li
konvenut li ma jkollux ir-residenza abitwali tieghu fi Stat Membru jkun jista’, minn
naha tieghu, jigi mharrek quddiem qorti ta’ Stat Membru skond ir-regoli ta’
gurisdizzjoni previsti mid-dritt nazzjonali ta’ dan l-Istat.

Skond 1-Artikolu 7(1) tar-Regolament Nru 2201/2003, dan jista’ jkun il-kaz fejn 1-
ebda qorti ta’ Stat Membru ma jkollha gurisdizzjoni skond 1-Artikoli 3 sa 5 tieghu,
peress li I-Artikolu 7(2) ta’ I-imsemmi Regolament jipprovdi, fit-tali sitwazzjoni, li,
jekk ir-rikorrenti jkun abitwalment residenti fit-territorju ta’ xi Stat Membru iehor
huwa jkun jista’, bhac¢-cittadini ta’ dak I-Istat, juza r-regoli nazzjonali ta’ gurisdizzjoni
li jkunu applikabbli f’dak 1-Istat.

Madankollu, ma jistax jigi dedott li 1-Artikolu 6 tar-Regolament Nru 2201/2003
jistabbilixxi regola generali li tghid li d-determinazzjoni tal-gurisdizzjoni tal-qrati ta’

Stat Membru sabiex jiddec¢iedu fuq il-kwistjonijiet relattivi ghad-divorzju fir-rigward
ta’ konvenut li m’ghandux ir-residenza abitwali tieghu fi Stat Membru u li mhuwiex
cittadin ta’ Stat Membru tohrog, f’kull kaz, mid-dritt nazzjonali, meta I-qorti ta’ Stat
Membru jkollha gurisdizzjoni skond [-Artikoli 3 sa 5 ta’ l-imsemmi regolament.

Din l-interpretazzjoni twassal fil-fatt li jigu injorati t-termini cari ta’ I-Artikoli 7(1) u
17 tar-Regolament Nru 2201/2003, li I-applikazzjoni tieghu ma tiddependix, kif ukoll
jirrizulta mill-punti 18 sa 20 tal-kawza prezenti, mill-kwalita tal-konvenut, izda biss
fuq il-kwistjoni li jsir maghruf jekk qorti ta’ Stat Membru ghandhiex gurisdizzjoni
skond l-Artikoli 3 sa 5 tar-Regolament Nru 2201/2003.

Barra minn hekk, din l-interpretazzjoni tmur kontra I-ghan imfittex minn dan ir-
Regolament ta’ I-ahhar. Fil-fatt, kif ukoll jirrizulta mir-raba’ premessa u mit-tmien
premessa tar-Regolament Nru 1347/2000, li taghhom id-dispozizzjonijiet dwar il-
gurisdizzjoni sabiex issir decizjoni fuq il-kwistjonijiet relattivi ghad-divorzju gew
riprodotti fir-Regolament Nru 2201/2003, dawn huma intizi li jistabilixxu regoli
uniformi ta’ kunflitt fir-rigward tad-divorzju sabiex jassiguraw li [-moviment liberu
tal-persuni jibga" sempli¢i kemm jista’ jkun. Barra minn hekk, ir-Regolament Nru
2201/2003 huwa applikabbli wkoll ghac¢-c¢ittadini ta’ Stati terzi li jkollhom rabta
sufficjentement b’sahhitha mat-territorju ta’ wiehed mill-Istati Membri skond il-
kriterji ta’ gurisdizzjoni previsti mill-imsemmi Regolament, kriterji li, skond it-tnax-
il premessa tar-Regolament Nru 1347/200, huma bbazati fuq il-princ¢ipju li ghandu
jkun hemm rabta vera bejn il-parti koncernata u l-Istat Membru li jezercita 1-
gurisdizzjoni.

Issa, fil-kawza principali, jirrizulta, mill-applikazzjoni tad-dispozizzjonijiet ta’ -
Artikolu 3(1)(a) tar-Regolament Nru 2201/2003, li tali rabta tezisti ma’ Franza, u
mhux ma’ I-Izvezja.

Ghaldagstant, ir-risposta ghad-domanda maghmula ghandha tkun li 1-Artikoli 6 u 7
tar-Regolament Nru 2201/2003 ghandhom jigu interpretati fis-sens li, fil-kuntest ta’
procedura ta’ divorzju, fejn il-konvenut ma jkollux ir-residenza abitwali tieghu fi Stat
Membru u ma jkunx cittadin ta’ Stat Membru, il-qrati ta” Stat Membru ma jistghux,
sabiex jiddeciedu fuq din it-talba, jibbazaw il-gurisdizzjoni taghhom fuq id-dritt
nazzjonali jekk qrati ta’ Stat Membru iehor ikollhom il-gurisdizzjoni skond
1-Artikolu 3 ta’ l-imsemmi regolament.

Fuq l-ispejjez

Peress li l-proc¢edura ghandha, fir-rigward tal-partijiet fil-kawza principali, in-natura
ta’ kwistjoni mqgajma quddiem il-qorti tar-rinviju, hija din il-qorti li tiddeciedi fuq 1-
ispejjez. L-ispejjez sostnuti ghas-sottomissjoni ta’ l-osservazzjonijiet lill-Qorti tal-
Gustizzja, barra dawk ta’ [-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) taqta’ u tiddeciedi:

L-Artikoli 6 u 7 tar-Regolament tal-Kunsill (KE) Nru 2201/2003, tas-27 ta’
Novembru 2003, dwar il-gurisdizzjoni u r-rikonoxximent u l-infurzar ta’
sentenzi fi kwistjonijiet matrimonjali u kwistjonijiet ta’ responsabbilita tal-
genituri, u li jirrevoka r-Regolament (KE) Nru 1347/2000, kif emendat bir-
Regolament tal-Kunsill (KE) Nru 2116/2004, tat-2 ta’ Di¢embru 2004, fir-
rigward ta’ Trattati mas-Santa Sede, ghandhom jigu interpretati fis-sens li, fil-
kuntest ta’ procedura ta’ divorzju, fejn il-konvenut ma jkollux ir-residenza
abitwali tieghu fi Stat Membru u ma jkunx ¢ittadin ta’ Stat Membru, il-qrati ta’
Stat Membru ma jistghux, sabiex jiddeciedu fuq din it-talba, jibbazaw il-
gurisdizzjoni taghhom fuq id-dritt nazzjonali jekk grati ta’ Stat Membru iehor
ikollhom il-gurisdizzjoni skond I-Artikolu 3 ta’ I-imsemmi regolament.

Firem

